
ZIZUR BHI                                                                   INGELES MINTEGIA
_________________________________________________________________________________________________

DBH3ko AURKEZPEN ORRIA

	HELBURUAK:

· Entzumena: Gelan ematen diren ahozko mezuak ulertzea. Aurrez aurreko elkarrizketetako eta azalpen laburretako informazio orokorra zein zehatza ulertzea. Halaber, ikus-entzunezko metodo bidez igorritako mezu motelak eta argiak ulertzeko gai izatea.

· Ahozko adierazpena: Gelako hainbat egoeratan naturaltasunez komunikatzea, pixkanaka-pixkanaka eguneroko gaiei eta interes orokorreko gaiei buruzko elkarrizketetan eta simulazioetan parte hartzea, aldez aurretik prestaturiko gaiei buruzko (deskribapenak zein izandako esperientziei buruzko narrazioak)  edo irakurketa liburuei buruzko aurkezpen laburrak egitea. 
· Irakurmena: Erdi-jatorrizkoak diren testuak (euskarri ezberdinetakoak) zein ikasleen mailara egokitutako liburuak autonomiaz eta modu ulerkor batean irakurtzea.
· Idazmena: Testu gidatuak eta ongi egituratuak idaztea, pixkanaka-pixkanaka hizkuntzaren zuzentasunari erreparatuz. Elkarrizketak, deskribapenak, narrazioak, posta elektronikoak eta eskutitz informalak idazteko gai izatea. Argudio testuak idazten ere hasiko dira. 
· Gramatika eta hiztegia: ariketa zehatzetan zein ahozko zein idatzizko komunikazioan ikasitako oinarrizko gramatika eta hiztegia ulertu eta egokiro erabiltzea. 

	OINARRIZKO GAITASUNAK: hizkuntza bidez komunikatzeko gaitasuna, informazioaren tratamendua eta gaitasun digitala, gaitasun soziala eta herritartasuna, arte eta kultur gaitasuna eta ikasten ikasteko gaitasuna.

	EDUKIAK:

Mintegiko programazioan daude zehazturik. Bi liburu irakurri beharko dute ikasleek kurtsoan zehar. Kurtso eta maila bakoitzeko liburu zerrenda kontsultatu.

Hona hemen ebaluazio bakoitzean landuko diren unitateak:

      1. ebaluazioa                                    2. ebaluazioa                               3. ebaluazioa

1, 2 eta 3. unitateak                        4, 5 eta 6. unitateak                     7, 8 eta 9. unitateak

	EBALUAZIO PROZEDURAK ETA KALIFIKAZIO IRIZPIDEAK:
( Ebaluazio azterketa globala: %50 lehen bietan eta % 55 hirugarrenean. Entzumenaz eta irakurmenaz, gramatika eta hiztegi ariketez eta idazlanez osaturik egongo da. 

( Kontrolak edo froga objetiboak: %10. Ebaluazioan zehar aldizka egiten diren kontrolak, eguneroko ikasketa ziurtatzeko. 

( Irakurketa liburuari buruzko azterketa idatzia lehen bi ebaluzioetan: %10. Irakurketa liburu bakoitzari buruzko azterketa bana egingo da. Honen ahozko azterketa egin daitezke. Ikasleek irakasleak proposaturiko ariketa guztiak eginik aurkeztu beharko dituzte.

( Ahozko adierazpena: %15 lehen bi ebaluazioetan eta % 20 hirugarrenean. Ahozko hizkuntzaren erabilera klasean egiten diren ahozko jarduera guztietan egiaztatuko da, irakaslearekin nahiz lektorearekin egiten direnetan, baita balizko ahozko probetan ere. Ikasleak positiboki ebaluatu ahal izateko, klasean parte-hartze aktiboa izatea ezinbestekoa da. 

( Etxerako lanak eta ariketak: %10. 

( Gelako jardueretan parte hartzea eta lanarekiko zein elkarbizitzaren arauekiko begirunea adieraztea: %5.

Arrazoizko zioak direla eta, ikaslea ez badator jarritako azterketaren batera, dagokion ingeles irakasleari baliozko jusitifikazio agiria erakutsi beharko dio azterketa beste noizbait egiteko. Hutsegitea ezustekoa bada, gurasoek, honez gainera, goiz honetan bertan telefonoz jakineraziko diote. Hala egingo ez balitz, ikaslea modu negatiboan izango da ebaluatua.

Ebaluazio bakoitzeko kalifikazioa goiko sei zati horien batuketatik aterako da. Ikasgaia gainditu ahal izateko ezinbesteko baldintza izango da gelako jardueretan interesez parte hartzea, etxerako lanak ia hutsik egin gabe egitea eta irakasleak eskaturiko lan guztiak aurkeztea.

Ikasturte amaierako kalifikaziorako hiru ebaluazioetako notak hartuko dira kontuan, jarraian adierazitako moduan:

· Bukaerako kalifikazioaren %50 lehen eta bigarren ebaluazioetako noten batezbestekoa izango da.

· Bukaerako kalifikazioaren beste %50 azken hiruhilekoaren nota izango da. 

	BERRESKURAPENA:

Hizkuntzak ebaluatzea prozesu jarraia da. Ez da, hortaz, berreskurapen azterketarik egingo. Bigarren ebaluazioa gainditzeak lehenengoa gainditua dagoela esan nahi du eta hirugarren ebaluazioari dagokionez, amaierako emaitza gutxienez 5 izateko beharrezkoa den puntuazioa lortu beharko du ikasleak.

Aurreko ikasturteetako ingelesa gainditzeke duten ikasleek aurrez berreskurapena gainditu beharko dute DBH3ko ingeleseko kalifikazioa izan dezaten. Ikasgaia bi zatitan banatu da eta bi azterketa egingo dira, bata lehen ebaluazioaren ondoren eta bestea bigarrenaren ondoren. DBH3ko lehen bi ebaluazioak gainditzen dituzten ikasleek aurretik zutena ere gainditu egingo dute eta ez dute bigarren probara aurkeztu beharrik izango.
Ikasgaia ekainean gainditzen ez duten ikasleak iraileko ez ohiko deialdira aurkeztu beharko dute. Azterketak honako atal hauek izango ditu:

· Entzumena: 

%20

· Irakurmena: 

%20

· Idazmena: 

%30

· Gramatika eta hiztegia:
%30


� EMBED Word.Picture.8 ���





[image: image2.wmf] 

_1347213162.doc
[image: image1.png]






